
AНИКШЯЙ ВĂРМАНĔ 
 

Çара сăрт çамкисем тункатапа хупланнă... 

Вĕсем тахçан-авал илемĕпе мухтаннă. 

Ăçта çухалчĕ-ши çав йывăçсен илемĕ? 

Ăçта çил aхăрни? Никам та халь пĕлеймĕ. 

Кунта çил вăйĕпе мĕнпур тавра шавланă, 

Ватă хырсем вара шатăртатма пуçланă. 

Ăçта халь кайăксем − çак сĕм вăрман илемĕ? 

Кункаçипе вĕсем пин юрă кĕвĕленĕ. 

Пур тискер кайăксем ăçта кайса çухалнă, 

Йăвисене вĕсем ма пăрахса хăварнă? 

Çухалчĕ çав илем... Халь çакăнта ўсеççĕ 

Пĕр темиçе хыр_чăрăш − кичем кăна кўреççĕ. 

Хĕвел хĕртсе пăхать. Кунта mĕнеx тупатăн? 

Хăрăк турат кăна хăшпĕр çĕрте куратăн. 

Те çакăнта кермен çунса кĕлне хăварнă, 

Те сĕм вăрман тахçан вут-çулăмпа тавлашнă. 

Пăшăрханса пăхса, чунна ыраттаратăн: 

„Те вут-кăвар кунта алхаснă“, − шухăшлатăн. 

Килеттĕм çакăнта, куçа хĕссе пăхаттăм. 

Вăрман илемĕпе чунтан эп савăнаттам. 

Ытарайми илем! Пăхса тăранаймастăн: 

„Ăçта эп? Вăрманта е çăтмахра тăратăп?» 

Ем_ешĕл таврана куçпа пăхса виçеймĕн, 

Ачаш та ырă ун кĕвви − кам чун-чĕри çĕкленмĕ? 

Итлетĕп тимлесе: вăрман юрлать хаваслăн, 

Кĕвви чĕре çине ўкнĕ пекех туятăн. 

Тўшекĕ çеп-çемçе мăкран − кам канлĕх тупмĕ? 

Чуна чĕнет канма? Кам кăмăлне вăл туртмĕ? 

Хĕп_хĕрлĕ çырлисем пайтах: чăн, шучĕ, çуккă, 

Çул хĕрринчех вĕсем ўсеççĕ − çупкăн-çупкăн. 

Тĕм айĕнче вĕсем юнашарах лараççĕ 

Тĕрлĕ кăмпасемпе куçа йăмăхтараççĕ. 

Ав, сар кăмпа ўсет-и ретĕн_ретĕн − 

Çăка кăмпи кунта талкишĕпех куратăн, 

Вăрман çине пăхать вăтанчăклăн, именнĕи. 

Лаша кăмпи уçланкăра нумай тупатăн. 

Пĕр ушкăн хыр кăмпи чăрăш айне, ав, тухнă, 

Çак вырăнтах шур кăрăç та, ак, вырăн тупнă. 

Кунта кĕрен те хĕрлĕ кăмпасем ўсеççĕ. 

Чĕмсĕрскерсем илемĕпе çеç илĕртеççĕ. 

